
 { އޙަްމދަު ޟަމރީުދާއރިާގެ މެންބަރު  މއަްޗަންގޮޅި މެދު ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުން.    8އަހަރުގެ ފުރަތަމަ ދައުރުގެ ލާމަރުކަޒީ ކޮމިޓީގެ  ގެ މި    2025ވަނަ މަޖިލީހުގެ    20`.  

، އަންގާރަ. މއިަދު ކޮމިޓއީަށް ހާޒިރުވެވަޑައިގެން ތއިްބެވީ ވިލުފުށި ދާއިރާގެ  2025މޭ    13. ތާރީޚް  8ކޮމިޓީ ރޫމް  

ޢަބްދު ޔާސީން  މެންބަރު  އިއްޒަތްތެރި  ދާއިރާގެ  ނައިފަރު  ވަޙީދު،  ޙަސަން  މެންބަރު  ބިލެތްދޫ الله، އިއްޒަތްތެރި 

މެންބަރު ޢަބްދއުްރަޙްމާން،  މީދޫ ދާއިރާގެ އިއްޒަތްތެރި  އައްޑޫ  ދާއިރާގެ އިއްޒަތްތެރި މެންބަރު އަޙްމަދު އަސްލަމް، 

الله އިއޒްަތްތެރި މެންބަރު މުޙއަްމަދު ނއިުޝާދު، ގެމަނަފުށި ދާއިރާގެ އިއްޒަތްތެރި މެންބަރު އަސަދު  ކެޔޮދޫ ދާއިރާގެ

ގުޅިގެން   އޮފީހާ  ކޯޑިނޭޓަރސް  ރެސިޑެންޓް  ޔޫ.އެން  ޔޫ.އެން.ޑީ.ޕީއާއި  މއިޮތީ  އެޖެނޑްާކުރެވިފައި  މއިަދު  ޝިހާބް. 

ލާމަރުކަޒީ ނޒިާމާ ގުޅޭގޮތުން ތައްޔާރުކުރަމުންދާ ކަރުދާހާ ބެހޭގޮތުން. އެއީ އެ ފަރާތުން ފޮނުވާފައި ހުރި ބައެއް، އެ  

ބޭފުޅުން ދިރާސާކުރަން ބޭނުންވާ ކަމަކާ ގުޅޭގޮތުން ފޮނވުާފައި އޮތް ސުވާލުތކަަކަށް މިހާރު އިދާރީ މޒޭުން މި އޮތީ 

ނިންމާލވެެން  ކަރުދާސް  މި  އެކުލަވައިލެވިގެން  މއިަށް  ޚިޔާލު  މެންބަރުންގެ  އެހެނވްީމާ،  ތއަްޔާރުކޮށްފަ.  ކަރުދާހެއް 

އަޅުގަނޑު   މެންބަރުންނަށް  އެހެނވްީމާ،  އޮތީ.  މި  އެޖެންޑާކުރވެިފައި  މއިަދު  އެކަން  އެހެނވްީމާ،  އަންނަނީ. 

 ހުޅވުައިލަން ފުރުޞަތަށް. އާދެ! ބިލެތްދޫ ދާއިރާގެ އިއޒްަތްތެރި މެންބަރު އަޙްމަދު އަސްލަމް.

 

 :އަޙްމަދު އަސްލަމް ވާހަކަދއެްކެވުން ދާއިރާގެ މެންބަރުބިލެތްދޫ 

މިހާރު ޗއެަރ ވަރަށް މުހިނމްު ސުވާލުތަކެއް މި ކަރުދާހުގައި މި ހުރީ. ދެން މީގައި ބއަެއް ސވުާލުތަކަށް މިހާރު ވަނީ 

ވަނަ ސުވާލު. ދެން ޙަޤީޤަތަކީ، މުޅި މިއަށް   4އަޅުގަނޑުމެންނަށް ގާނޫނީ ގޮތުން ޖަވާބުދވެިފަ. މިސާލަކަށް ތއިޮތް  

ބަލާއިރުގައި މި ގުޅިފައި މި އޮތީ ކއަުންސިލުތަކާ. އަޅުގަނޑުމެން މިތާނގައި މިތިބީ ކއަުންސިލުތަކާ ގުޅިފައި ތިބި 

ޖަވާބއެްއަރވުއާިރު އަޅުގަނޑު ހިތުން އެ ކއަުންސިލުތަކާ ވެސް މަޝވްަރާކޮށްލުން ވެސް ވަރަށް   މެންބަރުން. މިއަށް 

މުހިންމު. މީގެ ޙަޤީޤަތަކަށް ދާ ކަމަށް ވާނަމަ ހުރިހާ ސަރުކާރުތަކެއްގައި ވެސް ލާމަރުކަޒީ ނޒިާމާ ދަނީ ކުޅެމުން އެ  

މިއީ އެއްވެސް ހާލެއްގައި   މަޖިލީހުން ދަނީ އެ ކަންތައްތައް ކޮށްދެމުން. ޙަޤީޤަތުގައި  ގޮތަކަށް. މި  ބޔަަކަށް ފަހިވާ 

ގޑަިޔަކު   ބޭނުން  ބަދަލެއް  ބޭނުން  ހަމަ  ގޮތަކަށް.  ދެމެހެއްޓެނި  ރއާްޖޭގައި  ނޒިާމެއްނޫން  ހިނގާ  ރަނގަޅަށް 

ގެންނަމުންދާ އއެްޗެއް. ދެން އަޅުގަނޑު ހިތަށްއަރަނީ މި ކަރުދާހަށް އަޅުގަނޑުމެން މިދޭ ޖަވާބާ، ކިހާހިސާބެއްގައިތޯއޭ  

ހުއްޓެނީ އޮންނަ ؟ ގޮސް  ގޮތަށް  ފެންނަ  ކުދިންނަށް  ކިޔަވާ  ހަމއަެކަނި  ނަތީޖާއަކީ.  މީގެ  އަސްލު  ކޮބައިތޯއޭ 

އެއްޗެއްތޯއޭ ނޫނީ މއިަށް ދއަުލަތުގެ އެއްވެސް ބޮޑީއަކުން އެއްވެސް ސަމާލުކަމެއް ދޭ ގޮތަކަށް އޮތް ކަރުދާހެއްތޯއޭ  

މަޝްވަރާކޮށްގެން  ދާއިރާއެއްގައި  ފުޅާ  ހުރީ.  މި  މީގައި  ސވުާލުތަކެއް  މުހިންމު  ވަރަށް  ޙަޤީޤަތުގައި  މި  މިއީ. 

ޖވަާބުތަކެއް  ރަނގަޅު  މއިަށް  ހަމަ  އަންނަ  ؛ އަޅުގަނޑުމެން  ޖަވާބު  ނެގެޓިވް  ހުސް  މިހިރީ  މީގެން  މިއީ  ޙަޤީޤަތަކީ 

ކަންކަން އަޅުގަނޑު ގަބޫލުކުރާ ގޮތުގއަި. ހުސް ނެގެޓިވް. މިހާތަނަށް މި ރއާްޖޭގައި މި ޢަމަލުކުރަމުންދާ ގޮތާ ހަމަ 

މުޅިން ގޯސްކޮށް މި ދަނީ ޙަޤޤީަތުގައި ހުރިހާ ސަރުކާރަކުން ވެސް. ދެން މީގައި އަޅުގަނޑަށް ހމަަ މި ފހާަގަކުރވެެނީ  

މަޖިލީހުގެ  ޕާޓއީަށް  އަންނަ  ވެރިކަމަށް  ގަބޫލުކުރަނީ  އަޅުގަނޑު  އަސްލުކަމަށް  ހަމަ  މއަްސަލއައެްގައި  ހުރިހާ  މި 

އަޣްލަބއިްޔަތު ލިބުން. ލިބުނީމަ އެބަޔަކު ބޭނުން ގޮތަކަށް އެ މޮޑެލަނީ. އެހެނވްީމާ، މި ލާމަރުކަޒީ ނޒިާމާ ގުޅުންހުރި  

ހުރިހާ ކަމެއް ތަންކޮޅއެް، މިހާރު ވެސް ހުރޭ ބޮޑީތަކެއް. މިނިސްޓްރއީަކާ، ލޯކަލް ގަވަރމަންޓް އޮތޯރިޓީއެއް. އެކަމަކު  

ރީތި  ކިތަންމެ  ޙަޤީޤަތުގައި.  މުސްތަގިއްލއެްނޫން  ސަރުކާރަކުން.  އޮންނަ  އޭރަކު  ކޮންޓްރޯލްކުރަނީ  ވެސް  އެ 

ގިނަ   ވަރަށް  އައިމަ  މަސައްކަތްކޮށްފައި  ދއަުރު  ހަތަރު  ކައުންސިލެއްގައި  އަޅުގަނޑވުެސް  ވާހަކައެއްދެއްކިޔަސް. 

ވަގުތު   މއިަށް  ވާނަމަ  ކަމަށް  އަރުވާ  ޖވަާބެއް  ޢިލްމީ  ރަނގަޅު  މއިަށް  އެހެނވްީމާ،  ތަޖުރިބާކުރވެުނު.  ކަންކަން 

މީގެ  ކޮބއަިތޯ  ހިސާބެއް.  ހއުްޓޭ  ގޮސް  މި  ބަޔާންކުރިހެން  ކުރިން  ބޭނުން  ބލަައިލަން  ހަމަ  އެކަމަކު  ބޭނުނވްާނެ. 

ސީދާ   މިތާނގައި  ގާނޫނު،  އަޅުގަނޑުމެން  ފާސްކުރި  ތި  ތަރައްޤީކުރުމުގެ  އާބަންތައް  ތި  މިސާލަކަށް  ނަތީޖާއަކީ. 

ވެސް   މަޖިލީހަކާ  މި  ޙަޤީޤަތުގައި  ވާހަކަ.  މަޝްވަރާނުކުރާ  ބޭފުޅުންނާ  އެ  ބުނީ  މިނިސްޓްރީން  ސިޓީސް 

% ހުރީ  ގާތްގަނޑަކަށް  އެއޮތްގޮތަކަށް  ހަމަ  ގޮތަކަށް،  ފޮނުވާ  އެ  ނއަިބު  ބަންޑާރަ    99މަޝްވަރާއެއްނުކުރޭ. 

ނިމިގެންގޮއްސަ. އެހެނވްީމާ، އަޅުގަނޑު ހަމަ އެދެން މއިަށް ރަނގަޅު ޖަވާބުތަކެއް، ސަމާސއާަކަށް ކޮށްލާ ކަމަކަށް  

އަސަދު މި  ވާނަމަ  ކަމަށް  ދޭ  ޖަވާބުތަކެއް  ރަނގަޅު  މއިަށް  އެކަމަކު  ނިންމއަިލަންވީ.  އޮތްގޮތަށް  މި  الله ވަނީނަމަ 

ބުރަ  އެހާ  އެކަމަކު  މަޝވްަރާކޮށްލަން.  ދިމާލަކާ  މަޝްވަރާކޮށްލަންޖެހޭ  ވަގުތު  ވިސްނާލަން  ހަމަ  ފާހަގަކުރިހެން 

މަސއަްކަތްކޮށްގެން މި ގެންނއަިރު މި ނިމޭ ހިސާބެއް ވެސް މި ކޮމިޓީގެ މެންބަރުންނަށް އެނގިލާފައި އޮތުމަކީ ވަރަށް  

އަންނަމުންދާ ރާސްލާފައި  ހަމަ  އިޞްލާޙުތައް  ގާނޫނަށް  ލާމަރުކަޒީ  ކަމެއް.  ކަރުދާހުގެ މުހިންމު  މި  ދނަޑވިަޅެއް.   

ޝުކުރިއްޔާ ވަރަށް  ؟ ސަބަބުން އެ ހުށަހަޅާ ހުށަހެޅނުްތަކަށް އއެްވެސް ބަދަލެއް އެއވްެސް މާނައެއްގައި އަތުވެދާނެތޯ

 ބޮޑަށް.

 

  ރިޔާސަތުން ވާހަކަދެއްކެވުން:

އާދެ! ޝުކުރިއްޔާ ބިލެތްދޫ ދާއިރާގެ އިއްޒަތްތެރި މެންބަރު އަޙްމަދު އަސްލަމް އަޅުގަނޑުމެންގެ ކޮމިޓީއާ، އުނގޫފާރު  

ދާއިރާގެ އިއްޒަތްތެރި މެންބަރު އިބްރާހީމް ޝިފާޒު ގުޅިވަޑައިގެންފި. ހެނވްޭރު އުތުރު ދާއިރާގެ އިއޒްަތްތެރި މެންބަރު 

 އަޙްމަދު އއަިފާނއްަށް ފުރުޞަތުއަރވުަން.  

 

 އަޙްމަދު އއަިފާން ވާހަކަދެއްކެވުން:  އުތުރު ދާއިރާގެ މެންބަރުހެނވްޭރު 

އާދެ! ޝުކުރިއްޔާ މުގައްރިރު. އަޅުގަނޑަށް ގަބޫލުކުރެވޭ ގޮތުގައި ދެން މީގައި އަޅުގަނޑުމެން ކޮމިޓީގެ ބަހެއް ބޮޑަށް 

މި   އަޅުގަނޑުމެންގެ  ގުޅޭގޮތުން  އެކްޓާ  ޑީސެންޓްރެލއަިޒޭޝަން  ގާނޫނު،  ލާމަރުކަޒީ  އުޅެނީ  މި  ބޭނުނވްެގެން 

ކަންތައްތައް ހުރިގޮތް ބޮޑަށް މީގެ ދިރާސާއެއްގެ މައްޗަށް މި ކަންކަން އޮންނަ ގޮތް ދިރާސާކުރުމުގެ ބޭނުމުގައި މި 

މޭޒުން އަސްލު   އަޅުގަނޑުމެން ކޮމިޓީގެ އިދާރީ  މި ކއުެސްޝަނިއަރ. މީގައި އަސްލު  ޕޭޕަރ ފޮނުވާފައި މި އޮތީ، 

މި މަޝްވަރާކޮށްފައި   އަޅުގަނޑުމެން  ގެނއަީމަ  މީތި  ހަމައަށް  ތައްޔާރުކޮށްފައި އަޅުގަނޑުމެންނާ  ޖަވާބުތަކެއް  މއިަށް 

ދެން އަޅުގަނޑުމެން މީގެ މައްޗަށް ބިނާކޮށްފައި އަޅުގަނޑުމެން ދެން އެ ބޭފުޅުންނާ ބއަްދަލުކޮށްފައި އަޅުގަނޑުމެން  

އެންމެ ސްޓޭންޑެޑް ޖަވާބެއް ނޫނީ މިގޮތަށޭ މިކަންކަން އޮންނަނީ. އެ ޖވަާބުތައް އެ ބޭފުޅުންނަށް ޖަވާބުދާރވީެވިގެން 

ކަންނޭނގެ.   ހާސިލވުާނެ  ކަންތައް  އުޅޭ  ބޭނުނވްެގެން  މި  މީގައި  ހީވަނީ  އަޅުގަނޑަށް  އެކްސްޕްލެއިންކޮށްލަދީފިއްޔާ 

ދެއްތޯ.  ތއަްޔާރުކޮށްފައި  ޖވަާބުތައް  މިހިރީ  މޒޭުން  އިދާރީ  އޯލްރެޑީ  މިހާރު  ގަބޫލުކުރވެެނީ  އަޅުގަނޑަށް  އެހެނވްީމާ 

ޖވަާބުތައް   އެ  ބޭފުޅއާަށް  އެ  ބއަްދަލުކޮށްފައި  ބޭފުޅާއާ  އެ  ޔޫ.އެން.ޑީ.ޕީ  ބިނާކޮށްފައި  މައްޗަށް  މީގެ  އެހެނވްީމާ، 

ހވީަނީ  އަޅުގަނޑަށް  ޖަވާބުދާރވީީމަ  އަޅުގަނޑުމެން  ބޭސްކޮށްފައި  މއިަށް  ސވުާލުތަކަށް  ކުރއަްވާ  އެ  އަޅުގަނޑުމެން 

ނޫންތޯ  ޑިސްކަސްކޮށްލެވޭނެ  އަޅުގަނޑުމެންނަށް  އެއަށް  )ވަގުތުކޮޅަކަށްފަހު(  ކަންނޭނގެ.  ރަނގަޅަށް  ހުންނާނީ 

އެއަށް  މަޝްވަރާކޮށްލާފައި  ތެރޭގައި  އަޅުގަނޑުމެންގެ  އަސްލު  ސވުާލުތައް  ހުރި  އެގޮތަށް  މިހާރު  ފްލޯރގައި. 

އެގްރީވާ   ނަމވަެސް  އަހައިގެން  ވޯޓަކަށް  އަޅުގަނޑުމެން  ގޮތަކަށް  އެއްބަސްވާ  އެންމެން  ތެރއެިން  އަޅުގަނޑުމެންގެ 

ކަންނޭނގެ   އެއީ  ނޫންތޯ.  ގެނެސްދެވޭނެ  ހަމއަަށް  ބޭފުޅުންނާ  އެ  ޖވަާބުތައް  އެ  އަޅުގަނޑުމެންނަށް  ގޮތަކަށް 

އަޅުގަނޑަށް ހވީަނީ. އަޅުގަނޑުމެން ކޮމިޓީ މެންބަރުންގެ މަޝވްަރާ މީގައި ބޭނުންވާ ކަންތައްތައް ހުރއެްޖެއްޔާ އޭތި  

ކައުންސިލްގެ   އަތޮޅު  އާދެ!  )ވަގުތުކޮޅަކަށްފަހު(  ހީވަނީ...  އަޅުގަނޑަށް  ހައިލއަިޓްކޮށްލވެިދާނެ.  އަޅުގަނޑުމެންނަށް 

މި  ބަޔާންކޮށްފައި  ސާފުކޮށް  ވަރަށް  އޮންނަނީ  މި  ގާނޫނުގައި  ބަޔާންކުރވެިފަ.  ގާނޫނެއްގައި  ނޯވޭ  އިޙުތިޞާސެއް 

އަތޮޅު   ޒާތުގައި  އޭގެ  އެހެންވީމާ،  އިޙުތިޞާސްތއަް.  ކައުންސިލުގެ  ސިޓީ  ކައުންސިލުތަކާއި  ރަށު  އޮންނަނީ 

ސިޓީ   ނޫނީ  ކައުންސިލެއް  ރަށު  ގުޅިގެން  ގަވަރމަންޓާ  ސެންޓްރަލް  މއެިން  ބަދަލުގައި  އޮތުމުގެ  ކއަުންސިލެއް 

އަދި  އިފެކްޓިވްކޮށް  މާ  ނޒިާމު  މި  ވަނީނަމަ  ކަމުގައި  އޮވއެްޖެ  ގޮތަށް  މަސައްކަތްކުރާ  އެ  ވެސް  ކއަުންސިލެއް 

ގަބޫލުކުރެވޭތީ   ކަމަށް  ކުރވެޭނެ  މިކަން  ރަނގަޅަށް  މާ  ފޯރުކޮށްދިނުމުގައި  ޚިދުމަތްތައް  ބޭނުންވާ  މި  ރައްޔިތުންނަށް 

ގެނައުމުގެ   އިޞްލާޙުތަކެއް  ގެންނަންޖެހޭ  މއިަށް  ދައްކާ،  ވާހަކަތައް  މި  ވެސް  މިހާރު  މިގޮތަށް  އަސްލު 

ހޯދައި  އެއްޗެހި  ޚިޔާލާއި  ރައްޔިތުންގެ  ކުރވެެމުންދަނީ  ވެސް  އެކަން  އެކަމަކު  ކުރެވެމުން.  ދަނީ  މަސއަްކަތްތަކެއް 

މިކަމަށް ޓަކައި ހެދޭ ޕޭޕަރއެްގެ، މިކަމަށް ޓަކައި ހެދޭ ރިސަރޗެއްގެ މއަްޗަށް ބޭސްކޮށްފައި ކަމަށް ހަމަ އަޅުގަނޑަށް 

 ފެނޭ މީގައި އެޑްރެސްކޮށްލަން. ދެން އެހެން ބޭފުޅެއް މއިަށް އެއްޗެއް އެޑްކޮށްލަން ބޭނުނވްއެްޖއެްޔާ. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

ޝުކުރިއްޔާ އިއޒްަތްތެރި މެންބަރު. ދެން އެހެން އއިޒްަތްތެރި މެންބަރަކު އއެްޗެއް އެޑްކޮށްލަން ބޭނުނވްެއްޖެއްޔާ އެ  

ރއިާޔަތްކޮށްފައި   ވާހަކަފުޅަށް  ދއެްކެވި  އެ  މެންބަރު  އިއޒްަތްތެރި  މޒޭުން  އިދާރީ  ދެން  އެބައޮތް.  ވެސް  ފުރުޞަތު 

ޚިޔާލުފުޅެއް   އިތުރު  މެންބަރަކު  އިއޒްަތްތެރި  އިތުރު  އެދެން.  ބޮޑަށް  ވަރަށް  އިތުރުކޮށްލަދެއްވުން  މއިަށް  ޖވަާބު 

 ނެތިއްޔާ...  

 

 ވާހަކަދެއްކެވުން:الله ޔާސީން ޢަބްދު ދާއިރާގެ މެންބަރުނއަިފަރު 

އެއްވެސް ފުރުޞަތެއް އަތޮޅު ކއަުންސިލަށް ދޭކަށް ރަށު ކައުންސިލުތކަަކުން ބޭނުމެއްނުވޭ އިނގޭތޯ. ދިމާވާ އެންމެ  

ބޮޑު އެއް މއަްސަލައަކީ ކަމެއް ދިމާވާ ހިނދު، ރަށު ކައުންސިލުގެ ހުރިހާ ބާރެއް ރަށު ރައްޔިތުންނަށް ހާމަކުރަން 

ބޭނުނވްަނީ ރަށު ކއަުންސިލުން. އެހެނވްީމާ، އަތޮޅު ކއަުންސިލުގެ އެއވްެސް ބޭނުމެއް ނެތް ކަމަށް ގަބޫލުކުރެވޭ ހަމަ. 

އެލް.ޖީ.އޭ   ދވުަހަކު  ކޮންމެ  ދެން  ނެތް.  ބާރެއް  އެއްވެސް  ވެސް  ގާނޫނުގައި  އިނގޭތޯ.  ނެތް  ބާރެއް  އެއްވެސް 

މީޓިންގއެއް އޮންނާނެ. ދެން އަޅުގަނޑު އަތޮޅު ކއަުންސިލުގެ ރއަީސްކަން ކުރިއިރުގައި އަންނަ ކަންތައް އއެީ. މޮޅު 

ވާހަކައެއް ދައްކާފައި ކަން ނިމިގެންދާނީ. އެއަކަށް އެއވްެސް ކަހަލަ އިފެކްޓެއް ނައަންނާނެ. ކޮންމެ ދވުަހަކު ވެސް  

ރަށު   ނަގަނީ  ބާރވުެރިކަން  ރަށެއްގެ  ޙަޤީޤަތުގައި  އެހެންވީމާ،  ދަނީ.  ގޮތަކަށް  ކަހަލަ  އެ  މީޓިންގއެއް.  އޮންނާނެ 

ކއަުންސިލުން. އަތޮޅު ކައުންސިލަކަށް އެއްވެސް ކަމެއް ހިއްސާއެއްނުކުރާނެ. މުޅއިެތި ރަށު ކއަުންސިލަށް. ދެން ރަށު  

ކއަުންސިލުގައި ތިއްބަވާ ބޭފުޅުންނަށް ވެސް ތިބޭ ވަރުވަރުން ވެރިން ލާފަ. އެއަށވްުރެ މީހުން ގިނަ މއުައްސަސާއެއް  

ވެސް ނޯންނާނެ. އަޅުގަނޑުމެން ރަށްރަށުގައި ފުދވޭަރަކަށް މވުައްޒަފުން ގިނވަާނެ. އަޅުގަނޑަށް ހވިާގޮތުން ތިރީސް، 

ސާޅިސް މީހުންނަށް ވުރެ ގިނަވާނެ ކަންނޭނގެ މުވައޒްަފުން. އެއަށްވުރެ ވެސް ގިނވަާނެ. ނއަިފަރުގއަި. އާދެ! ރަށު  

ހުރިހާ  ހަމަ  ވެސް  މިސްކިތްތައް  ދަށުގައި  މީހުންގެ  އެ  ދެން  އޮންނާނެ.  މުވައްޒަފުން  ވަރަށް  ކއަުންސިލުގައި 

މވުައްޒަފުންތައް ވެސް ހުރިހާ ކަމެއް ވެސް އޮންނަނީ ކއަުންސިލުގައި ދަށުގައި. އެހެންވީމާ، ވާގޮތަކީ އުނދަގޫތަކެއް  

އެ   ބައްޓަންވެގެންދާނީ  އެތި  މުޅި  ގޮތަކަށް  ބޭނުންވާ  ކއަުންސިލު  ރަށު  ހަމަ  ޙަޤީޤަތުގައި  ދެން  އަސްލުގައި.  ހުރޭ 

 ރަށއެް، އެއީ.  

 

 ރިޔާސަތުން ވާހަކަދެއްކެވުން:

 . އައިފާން އަޙްމަދު މެންބަރު ދާއިރާގެ އުތުރު  ހެންވޭރުއިއްޒަތްތެރި، 

 

 ވާހަކަދެއްކެވުން:  އއަިފާން އަޙްމަދު މެންބަރު ދާއިރާގެ އުތުރު ހެންވޭރު

އާދެ! ޝުކުރިއްޔާ މުގައްރިރު. އަދި ހަމަ އަޅުގަނޑު އިތުރު ހަމަ މީގައި އެބއަިން މި ވާހަކަ މެންޝަންކޮށްފައި ވެސް  

ހމަަ  ވެސް  އއެަށް  ޖެހޭ  އެބަ  އަޅުގަނޑުމެން  ދެން  ވާހަކަދެއްތޯ.  ވުޖޫދުކުރި  މިނިސްޓްރީސް  މި ސިޓީސް  އެއްކަލަ 

ވަރަށް ތަފުސީލުކޮށް ހަމަ ހައިލއަިޓުކޮށްލަން އަސްލު ޙަޤީޤަތުގައި ސިޓީސް މިނިސްޓްރީއެއް އުފެދިގެން އަންނައިރު  

ދައްކާ   ދޭތެރޭގައި  ދޭތެރޭގައި ނޫނީ ސިޓީސް މިނިސްޓްރީއަކާ  ފަރާތްތަކުން ސިޓީސް މިނިސްޓްރީއާ  މީގައި އެކިއެކި 

ތެރޭގައި   މެންޑޭޓު  މިނިސްޓްރީގެ  ސިޓީސް  ޙަޤީޤަތުގައި  އެކަމަކު  ވާހަކަތަކެއް.  ތަފާތު  އުޅޭ  އެބަ  ވެސް  ވާހަކަ 

އެ  އއެަށް  ނޫނީ  ބުނަން  ބަހެއް  މއަްޗަށް  ބާރއެްގެ  ލިބޭ  ކއަުންސިލުތަކަށް  ގާނޫނަކުން  ނޯވޭ  ހާލެއްގައެއް  އެއްވެސް 

ސިޓީސް   ޒާތުގއަި.  އޭގެ  މިނިސްޓްރީއަކަށް  ސިޓީސް  ނޯވޭ  ފުރުޞަތެއް  އެއްވެސް  ނިގުޅައިގަތުމުގެ  ބާރެއް 

ސިޓީސް   މެންޝަންކޮށްލަން  މީގައި  ފެނޭ  އަޅުގަނޑަށް  ސާފުކޮށް  ވަރަށް  ހަމަ  މެނޑްޭޓަކީ  މިނިސްޓްރީގެ 

ހމަަ  މަގުސަދަކީ  މާތް  އެންމެ  އުފއެްދުމުގެ  މިނިސްޓްރީ  ސިޓީސް  ވެސް  ސަރުކާރުން  އުފެދުމުގެ،  މިނިސްޓްރއީެއް 

ކއަުންސިލުތައް ބާރުވެރިކުރުމާއި ކއަުންސިލުތަކާއި ސަރުކާރާ ދޭތެރޭގައި ދިމާވާ މައްސަލަތަކަށް ޙައްލުހޯދއަިދިނުމުގައި  

މެދުވެރއިެއްގެ ރޯލއުަދާކުރުމަށް ޓަކައި ސިޓީސް މިނިސްޓްރީއެއް ވުޖޫދުވެގެން މި އައީ. އެހެނވްީމާ، މިއީ އަޅުގަނޑަށް  

ހވީަނީ އަޅުގަނޑުމެން މީގައި މެންޝަންކޮށްލަންޖެހޭ ވާހަކައެއް ގޮތުގައި އަޅުގަނޑަށް ފާހަގަކުރެވޭތީ އެ ވާހަކަ ހަމަ 

 އިތުރަށް އެޑްކޮށްލީ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

މެންބަރ   އއިޒްަތްތެރި  މެންބަރު،  ށް  ޢަބްދއުްރަޙްމާނަ   މެންބަރުއއިޒްަތްތެރި  ދާއިރާގެ  މީދޫ    އްޑޫއައިއްޒަތްތެރި 

 ފުރުޞަތުއަރވުަން.  

 

 ވާހަކަދއެްކެވުން:  ޢަބްދއުްރަޙްމާން މެންބަރު ދާއިރާގެ މީދޫ އައްޑޫ

އަޅުގަނޑު މިހާރު އަނއެްހެން މެންބަރުންގެ ވިސްނުން ހުރި ގޮތް ބަލައިލަން، މި ކޮމިޓީގެ މެންބަރުންގެ ވިސްނުން 

ހުރި ގޮތް ބަލައިލަން ބޭނުން މވިަނީ ކއަުންސިލުތައް، އަތޮޅު ކއަުންސިލުތައް އުވައިލުމާ މެދު. އަޅުގަނޑު އަމިއްލަ  

ވެސް  ތެރޭގައި  ސަރުކާރު  ދެން  އުވައިލަން.  ކައުންސިލުތައް  އަތޮޅު  ތއާީދުކުރަން  އަޅުގަނޑު  ގޮތުން  މެންބަރއެްގެ 

ދޭތެރެދޭތެރއެިން   ސުވާލުގެ  ދވެަނަ  މި  އޮންނަނީ  މި  ދެން  އެބަދޭ.  މިހާރު  ކުރވެެމުން  މަޝްވަރާތަކެއް  މިކަހަލަ 

ކއަުންސިލުތައް   އަތޮޅު  ނުވަތަ  ތިބުމާއި  ކއަުންސިލަރުން  ޕާޓްޓއަިމް  މަދުކުރުމަށް  އަދަދު  މެންބަރުންގެ  ކއަުންސިލު 

އެގްޒެކްޓިވް   އަސްލު  މިއީ  އައުމަކީ  އަންނަ  މި  ވާހަކަ  ކއަުންސިލަރުންގެ  ޕާޓްޓއަިމް  މިހާރު  ވާހަކަ.  އުވައިލުމުގެ 

އެގްޒެކްޓިވް ކައުންސިލު މެންބަރުން ތިބުމަށް. އެ ވެސް އަޅުގަނޑު ހަމަ ތާއީދުކުރާ  -ކއަުންސިލު މެންބަރުންނާއި ނޮން

އަދަދުތަކުން   ބޮޑެތި  އަދަދުން،  އެ  ތަންނުދޭ  ވެސް  ހާލަތު  މާލީ  ރއާްޖޭގައި  މި  އަޅުގަނޑުމެންގެ  ކަމެއް. ސަބަބަކީ 

އަދަދު  މެންބަރުންގެ  ކއަުންސިލު  ކަމަކީ  ދިމާވާ  މި  ދެން  ތިބެން.  އަދި  އައްޔަންކޮށްގެން  ކއަުންސިލަރުން 

އަޅުގަނޑުމެން މަދުކޮށްފި ކަމަށް ވއެްޖެއްޔާ ވޯޓިންގ ގަޑީގައި އެއްބައިފަހަރު އެބަ ދިމާވޭ ވޯޓަށް މީހުން ހަމަނވުުމުގެ 

އެގޒްެކެޓިވް މެންބަރުން ތިބުން ހަމަ އަޅުގަނޑު ގަބޫލު. އެހެނވްީމާ، އެއީ އަޅުގަނޑުގެ -ކަންތައް. އެހެނވްީމާ، ނޮން

 ޚިޔާލަކީ މއިަށް.  

 

 ރިޔާސަތުން ވާހަކަދެއްކެވުން:

 .އއަިފާން އަޙްމަދު މެންބަރުއިއްޒަތްތެރި  ދާއިރާގެ އުތުރު ހެންވޭރު

 

 ވާހަކަދެއްކެވުން:  އއަިފާން އަޙްމަދު މެންބަރު ދާއިރާގެ އުތުރު ހެންވޭރު

މީދޫ   އައްޑޫ  އަޅުގަނޑު  އާދެ!  މުގއަްރިރު.  މެންބަރުއާދެ! ޝުކުރިއްޔާ  ހުށަހެޅއުްވި   ޢަބްދއުރްަޙްމާން  ދާއިރާގެ  އެ 

ހުށަހެޅުމަށް އަޅުގަނޑު ތއާީދުކުރަން އެ ދއެކްެވި ވާހަކައަށް. ޖުމުލަކޮށް ހަމަ އަޅުގަނޑު ވެސް ގަބޫލުކުރަނީ އަސްލު  

އަސްލު  ގޮތަކަށް  އޮންނަ  ކަންކަން  މި  އެކްޓުގެ  ޑީސެންޓްރަލައިޒޭޝަން  މި  ޤއަުމުތަކުގައި  އެހެން  ދުނިޔޭގެ 

ދވިެހިރއާްޖޭގައި މިކަން ތަންފޒީުކުރުމުގައި ވަރަށް ބައިވަރު ގޮންޖެހުންނަށް އެބަހުރި. އަޅުގަނޑުމެން އެބަޖެހޭ މިހާރު  

އެހެން   ދުނިޔޭގެ  ރާއްޖޭގައި  ވާގޮތަކީ  ރއާްޖޭގައި  ގޮތްގޮތަށް.  އެކި  އޮންނަނީ  ކަންކަން  މި  ޤައުމުތަކުގައި  އެކި 

ސަރުކާރަކަށް  މައި  އާންމުކޮށް  ގޮތުން  ހިނގާ  ކަންތައްތައް  މި  އެކްޓުގައި  ޑީސެންޓްރަލައިޒޭޝަން  ޤއަުމުތަކުގައި 

ބަރޯސވާެގެންނެއް ނޫން އެ ޤައުމުތަކުގެ ސިޓީތައް ނޫނީ ސްޓޭޓުތައް ހިންގަމުން އަންނަނީކީއެއް. އެ ޤއަުމުތައް ހަމަ  

އެ   ނޫނީ  ޚިދުމަތްތަކާ  ބޭފުޅުންގެ  އެ  އާމްދަނއީަކުން  ލިބޭ  ބޭފުޅުންނަށް  އެ  ސްޓޭޓެއް  އެ  ނޫނީ  ސިޓީއެއް  އެ 

ރައްޔިތުންނަށް ފޯރުކޮށްދޭންޖެހޭ ޚިދުމަތްތައް ކަމުގައި ވިޔަސް ވެސް އަދި އެހެނިހެން ކަމެއް ކަމުގައި ވިޔަސް އެތާ 

އެކަމަކު  ތެރއެިން.  އާމްދނަީގެ  ލިބެންޖެހޭ  ބޭފުޅުންނަށް  އެ  އެއީ  ވިޔަސް  ކަމުގައި  ކަމއެް  މުނިސިޕަލް  ކުރަންޖެހޭ 

ރއާްޖޭގެ ކަންކަން އޮންނަ ގޮތުން ދއަުލަތުން ހަމަ ބްލޮކް ގްރާންޓު ދީގެން އަދވިެސް ހިންގޭނީ. ކުރއިަށް އޮތްތާނގައި  

ވެސް ހިންގޭނީ އެކަން. އެހެނވްއީިރު މައި ސަރުކާރުގެ ބައިވެރވިުން އޮންނަންޖެހޭނެ ކަމަށް އަޅުގަނޑު ގަބޫލުކުރަނީ.  

އެހެނވްީމާ، މި ނޒިާމު ރަނގަޅު ގޮތުގައި ހިނގާނީ، ކުރިއަށްގެންދވެޭނީ ހަމަ މައި ސަރުކާރުގެ ބަހެއް އޮވެގެން ނޫނީ 

އަޅުގަނޑަށް   ކަމަށް  ތެރެއިން  ނޒިާމއެްގެ  ހިންގޭ  ގުޅިގެން  މި  ގުޅިގެން  ކައުންސިލުތަކާ  ސަރުކާރާއި  މައި 

މއިަށް  ގަބޫލުކުރަނީ  އަޅުގަނޑު  އެއީ  ހައިލއަިޓުކޮށްލަން.  ޕއޮިންޓް  އެ  ބޭނުންވޭ  އަޅުގަނޑު  އަސްލު  ގަބޫލުކުރެވޭތީ 

އިމްޕޯޓެންޓް ކަމެއް ކަންނޭނގެ އަސްލު ދުނިޔޭގެ އެހެން ޤއަުމުތަކުގައި މި ކަންކަން ތަރުތީބުވެފައި އޮންނަ ގޮތާއި 

ތެދވުވެޭނެ   ތަފާތު. އެއީ ކައުންސިލުތަކަށް އަމިއްލަ ފއަިމއަްޗަށް  ގޮތާ އިންތިހއާަށް  މިކަން އޮންނަ  ދވިެހިރއާްޖޭގައި 

ގޮތަށް އަދި ކަންތައްތައް ތަރުތީބވުެގެންދާން ވަރަށް ވަގުތު ނަގާނެ ކަމަށް އަޅުގަނޑަށް ގަބޫލުކުރވެެނީ. އެހެނވްީމާ،  

ބޮޑަށް  އެންމެ  އިޞްލާޙުތަކަށް  ؛ އަޅުގަނޑަށް  މި  ގޮތަށް  ތިބޭ  މީގައި  ކައުންސިލަރުން  ޕާޓްޓައިމް  މީގައި  ދެން 

މެންބަރު  އިއްޒަތްތެރި  ޢަބްދއުްރަޙްމާން،  ދެންމެ  ސަބަބަކީ  އަނެއް  ތާއީދުކުރާ  އަޅުގަނޑު  ބަދަލުގެންނަން 

ޢަބްދއުްރަޙްމާން އެ ފާހަގަކުރި ގޮތަށް ކއަުންސިލުގައި އާންމު އުސޫލެއްގެ ގޮތުން ކައުންސިލުގެ މަސައްކަތްކުރަނީ މި  

ހުންނަ  ދެން  މޭޔަރ.  ޑެޕިއުޓީ  ދެން  މޭޔަރ.  ވެއްޖއެްޔާ  ކައުންސިލެއްގައި  ސިޓީ  އަތޮޅު  މޭޔަރު،  ކއަުންސިލުގެ 

  އެ އްގައި ގޮސް އެތަނުގައި  މެންބަރުންނަކީ އެ އޮންނަ ސިޓިންގ ކައުންސިލުގެ ރަސްމީ ޖަލްސއާެއް އޮންނަ ދވުަހެ

ކއަުންސިލުގެ  އިދާރީގޮތުން  އެހެނވްީމާ،  ފަރާތްތަކެއް.  ބއަިވެރިވާ  ނިންމުމުގައި  ކަންކަން  ވޯޓުދީގެން  ބޭފުޅުން 

ހިންގަންޖެހޭ   އެ  ފޯރުކޮށދްިނުމުގައި  ޚިދުމަތްތައް  ފޯރުކޮށްދޭންޖެހޭ  އެ  ރައްޔިތުންނަށް  ނޫނީ  ކުރުމުގައި  ކަންތައްތައް 

އިދާރީ މަސއަްކަތްތައް ކުރުމުގައި ޢަމަލީގޮތުން އެކްޓިވްކޮށް ދެން ތިބި މެންބަރުން ނޫޅޭތީ އަސްލު ޙަޤީޤަތުގައި އެ  

ހެދއިްޖެ އަޅުގަނޑުމެން  ގޮތުގައި  މެންބަރުންތަކއެްގެ  ދއަުލަތުން މި    މެންބަރުންނަކީ ސިޓިންގ  ވަންޏާމުން  ކަމުގައި 

އެބަދޭ.   ކުޑަކުރެވިގެން  ބޮޑުތަނުން  ވަރަށް  ޚަރަދު  މިކުރާ  ކއަުންސިލުތަކުން  ނޫނީ  ޚަރަދު  ކުރާ  ޓަކައި  ކަމަށް 

އެހެނވްީމާ، އަޅުގަނޑުމެން އެބަޖެހޭ މިހާރު ވެސް އިންތިހާއަށް މި ޚަރަދުތއަް، ބޮޑެތި ޚަރަދުތައް އަޅުގަނޑުމެން މި  

އެގޮތުން   އެހެނވްީމާ،  ކުރަން.  ވެސް  ކަންތއަްތަކެއް  މުހިންމު  ކުރެވޭ  ޓަކައި  ކުޑަކުރުމަށް  ޚަރަދުތައް  ކުރެވޭ 

އަޅުގަނޑަށް ގަބޫލުކުރެވެނީ މިހާރު ކއަުންސިލުތަކުގެ މެންބަރުން ސިޓިންގ މެންބަރުންގެ ގޮތުގައި ހަދއަި، ސިޓިންގ  

ކަމުގައި ވަންޏާމުން ހަމަ އަޅުގަނޑުމެން މިހާރު މި ކުރަމުންދާ    އެލވަަންސްއެއް އެ ބޭފުޅުންނަށް ދެވޭ ގޮތަށް ހަދއަިފި

މަސއަްކަތް އެއަށް އެއްވެސް ބަދަލއެްނއަިސް ހަމަ އެކަން ހަމަ ރަނގަޅު ގޮތުގައި ކުރިއަށްގެންދވެޭނެ ކަމަށް. މީގައި  

ކއަުންސިލުތަކަށް ވެސް އަދި ދއަުލަތަށް ވެސް ބޮޑު ލުޔެއް ލިބިގެންދާނެ ކަމަށް އަޅުގަނޑަށް ގަބޫލުކުރވެޭތީ އެ ވާހަކަ  

 ހަމަ އަޅުގަނޑު ހިއްސާކޮށްލީ. ޝުކުރއިްޔާ. 

 

  ވާހަކަދއެްކެވުން: ޢަބްދއުްރަޙްމާން  ދާއިރާގެ މެންބަރުއައްޑޫ މީދޫ 

މި ގަބޫލު  އަޅުގަނޑު  މި  ދެން  އަޅުގަނޑުމެން  ކަމަށް  ރެޑީކުރަން  ޖވަާބު  އަސްލު  ޕޭޕަރަށް  ސވުާލު  މިހާރު   ކުރަނީ 

ދާނީ.  ގަޑީގައި  ގެންނަ  އިޞްލާޙު  ގާނޫނަށް  އަނއެްހެން  އަޅުގަނޑުމެން  ޑިބޭޓަކަށް  ބޮޑު  މއަިގަނޑު  ދެން  އުޅެނީ. 

ކޮމިޓީ  މި  އަޅުގަނޑުމެން  ޖަވާބުދިނުމަށް.  ޕޭޕަރަށް  މި ސުވާލު  މިހާރު އިސްކަންދޭންވީ  އަޅުގަނޑުމެން  އެހެނވްީމާ، 

 ލުމާ. އިއަޅުގަނޑު ގަބޫލުކުރާ ގޮތުގައި އިއްތިފާގު އެބަވޭ ޕާޓްޓއަިމް ކައުންސިލަރުން ތިބުމާއި އަތޮޅު ކއަުންސިލު އުވަ 

 

  ރިޔާސަތުން ވާހަކަދެއްކެވުން:

އައްޑޫ މީދޫ ދާއިރާގެ އިއްޒަތްތެރި މެންބަރުގެ ޚިޔާލުފުޅު، އެ ޚިޔާލު ނިމުނީމަ އަނެއް އއިޒްަތްތެރި މެންބަރުގެ ޚިޔާލު 

 ހުށަހަޅާނީ.

 

  ވާހަކަދއެްކެވުން: ޢަބްދއުްރަޙްމާން  ދާއިރާގެ މެންބަރުއައްޑޫ މީދޫ 

އެހެނވްީމާ، ސުވާލަށް ޖަވާބުދިނުމުގެ ގޮތުން އަޅުގަނޑަށް ފެނޭ ކޮމިޓީ މެންބަރުންގެ ވޯޓަކަށްދާން ކޮމިޓީ މެންބަރނުް  

އުވަ  ކައުންސިލުތައް  އަތޮޅު  ދެކެނީ  އަދަދު އިކިހިނއެްތޯ  މެންބަރުންގެ  ކއަުންސިލުތަކުގެ  އަދި  ދެކޭގޮތް.  ދޭތެރޭ  ލުމާ 

 މަދުކުރުމާދޭތެރޭ. އޭރުން އަޅުގަނޑަށް ހވީަނީ މި ދވެަނަ ސުވާލުގެ ޖވަާބު އަޅުގަނޑުމެންނަށް ދވެޭނެހެން. 

 

  ރިޔާސަތުން ވާހަކަދެއްކެވުން:

އަޅުގަނޑަށް ހވީަނީ ވޯޓަކަށް އަދި ނުދިޔަސް ހުރިހާ ބޭފުޅުން އެބަ އިއްތިފާގުވޭ. މި ކަމަށް އިންކާރުކުރައްވާ އެއްވެސް  

އިއްޒަތްތެރި މެންބަރަކު މިތާނު ނެތް. ކއަުންސިލު، އާދެ! އަތޮޅު ކއަުންސިލުތައް އުވާލަން ހަމަ ހުރިހާ އއިޒްަތްތެރި 

 . މެންބަރުން ވެސް އިއްތިފާގު އެބަވޭ. އުނގޫފާރު ދާއިރާގެ އިއްޒަތްތެރި މެންބަރު އިބްރާހީމް ޝިފޒާް

 

  ވާހަކަދެއްކެވުން: އިބްރާހީމް ޝިފާޒް  ދާއިރާގެ މެންބަރުއުނގޫފާރު 

މަ ބުނާ  ޢުޟޫއުމިހާރު  އެ  ސީދާ  އުވާލަން  އަސްލު  ކަންކަމުގައި  އުވައިލުމުގެ  ކައުންސިލު  އަތޮޅު  ދކެެވޭ  މި  ގައި 

ޖެހޭ  މި  ކޮބައިތޯ  ކިހިނެއްތޯ،  ވާންވީ  ދެން  ބަދލުތކަެއްގައި  އަންނަ  ނޒިާމަށް  މި  ދެކޮޅޭ.  އަޅުގަނޑު  ބުނުން 

މައްސަލައަކީ. އެޑްމިނިސްޓްރޭޝަން މި ލާމަރުކޒަީވެގެން ދާއިރުގައި ނޫނއިްޔާ ޚިދުމަތްތަކެއް އަތޮޅުތަކަށް ދާއިރުގައި  

ހުރި    އޮތް ޖޒަީރާ ގޮތުގައި އެ ޚިދުމަތްތައް ފޯރުކޮށްދިނުމުގައި ފާއިތުވެދިޔަ ތަނުގައި ރއާްޖޭގައި ހިނގާފއަި  ރއާްޖެ މި

ރި ވެސް  ކަންކަމަށް  މި  ޑިސްއެޑްވާންޓޭޖާއި  އެޑވްާންޓޭންޖއާި،  ލިބުނު  ނޒިާމީ އާހާދިސާތަކުން  އެބަޖެހޭ  ޔަތްކުރަން 

ބަދަލުތކަަކަށް ވާހަކަދެކެވޭއިރުގައި. އެހެނވްީމާ، އަޅުގަނޑުމެންނަށް އެބަހުރި އަތޮޅު ކއަުންސިލުގެ މުހިންމު ދައުރެއް 

ށް ސުނާމީ ކާރިސާ، ބޮޑުރާޅު. ބައެއްކަހަލަ ކުރީގައި އިހޒުަމާނުގައި، މި ބުނީ މި ހާދިސާތަކުންނާއި ފެނިފަ. މިސާލަކަ

އަދި އޭގެ ފަހުން، މި ފަހަކުން މިދިޔަ ސުނާމީއާ މި ބާވަތުގެ ކަންކަމުން އެބަހުރި އކެިއެކި މއުައްސަސާތަކަށް ދއަުރު 

މި  އިފެނިފަ ބއަްޓަންވެފައި  ރއާްޖެ  މުހިންމކުަން  ބަދަލއެްގައި    އޮތުމުގެ  އަންނަ  ދެން  އެހެންވީމާ،  ގޮތުގައި.  އޮތް 

އަޅުގަނޑު  އިއުވަ  ދިމވާީމަ، ރޭގައި  ގެންގުޅެން މއަްސަލައެއް  އަޅުގަނޑުމެން އެބަ  ކަންކަމުގައި  ބައެއް  ލާނީތޯ. އަދި 

ނޫހއެްގެ ހެޑްލައިނުން ފެނުނީ މިނިސްޓަރަކު ވިދާޅުވަނީ މުއައްސަސާއެއްގެ އަގުވެއްޓުނީ ޑިމޮކްރަސީގެ ސަބަބުންނޭ. 

ވެފއަި ޑިމޮކްރަސީގެ ސަބަބުން  އެއިން ؛ ހުރީ  މިއީ  އަޅުގަނޑުމެން  އައިސްގެން  ވަބއާެއް  ބޮޑު  ވަރަށް  މިއީ  ހވީަނީ 

ހާލަތަ ބާއްވައިގެން މިންޖވުާންޖެހޭ  ސޮސައިޓީގައި  އަޅުގަނޑުމެން  ވާހަކަތައް  ބާވަތުގެ  އެ  ދޔިއަީހެން.  ށް 

ކއަުންސިލުތައް ވެސް އުވާލަން. މއަްސަލއަެއް ދިމވާުމަކީ އަދި އެ ކަމެއް އެއީ އަދި ނައްތާލަންޖެހޭ، އޭގައި ވެސް  

ކަންކަމުގެ   އެ  މަޝްވަރާކުރެވިގެން  ދެކޮޅަށް  އެ  އެހެނވްީމާ،  ފއަިދާ ވެސް.  ކަމަށް  ޙަހުރެދާނެ  ހޯދަންޖެހޭނެ  އްލެއް 

އވުަ ކައުންސިލު  އަތޮޅު  އަސްލު  ބއާވްާކަށް އިދެކޭތީވެ  ނޫނއިްޔާ  ނޫން.   ،ލާކަށް  ނިންމަނއީެއް  އަޅުގަނޑު  އެހެން 

 ވެސް އަޅުގަނޑު ވަކި ތާއީދެއްނުކުރަން. ޝުކުރިއްޔާ.   އެހެނވްީމާ، އުވައިލާކަށް ގައިމު 

 

  ރިޔާސަތުން ވާހަކަދެއްކެވުން:

މަ  ތި  ދެން  މެންބަރު.  އިއްޒަތްތެރި  ޝުކުރިއްޔާ  ބަހުސްކުރވެިދާނެ  ޢަޟޫއުއާދެ!  ދާއިރާއެއްގައި  ފުޅާ  ހަމަ  ކީ 

ގިނަ ޢެޟޫއުމަ ތެރއެިން  މެންބަރުންގެ  އިއްޒަތްތެރި  ތއިްބެވި  ހާޒިރުވެ  ކޮމިޓއީަށް  މިހާރު  އެހެންނަމވަެސް،  އް. 

)ވަގުތުކޮޅަކަށްފަހު( ގަބޫލުކުރޭ...  އެބަ  ޖަވާބަށް   މެންބަރުން  ސުވާލުގެ  މި  މިހރާު  ފެންނަނީ  އަޅުގަނޑަށް  މިހާރު 

އިތުރަށް  އާރި ދެން  އޭގައި  މިހާރު  ވެސް  ބޭފުޅުން  ހުރިހާ  ބައްލަވާފައި  ޖަވާބަށް  ސުވާލުގެ  މި  ޔަތްކޮށްފައި 

އޮވެއްޖެއްޔާ އެކަން އޑެްކޮށްލަން. އުނިކޮށްލަންޖެހޭ ކަމެއް އވޮއެްޖެއްޔާ އެކަން އުނިކޮށްލުން.  ފާހަގަކޮށްލަންޖެހޭ ކަމެއް  

ސުވާލު މި  ހވީަނީ  އަޅުގަނޑަށް  ކަންނޭނގެ  ގެންދިޔައިއްޔާ  އެގޮތަށް  ނިމޭނީ.    އެއީ  ޖަވާބުދީ  ކަރުދާހަށް 

މއިަދުގެ   އެހެނވްީމާ،  )ވަގުތުކޮޅަކަށްފަހު(  ޔާސީން.  މެންބަރު  އިއްޒަތްތެރި  ދާއިރާގެ  ނއަިފަރު  )ވަގުތުކޮޅަކަށްފަހު( 

ލާނީ މާދަމާ އިތުރު ބއަްދަލވުުމެއް ޝެޑިއުލްކޮށް މާދަމާ މި މައްސަލަތައް އިކޮމިޓީ ބއަްދަލވުުން މިހާހިސާބުން ނިންމަ

ة   ع ل يْك مْ  لسَّلا م  و  ލުމުގެ ނިޔަތުގައި. އިއެއްކޮށް ނިންމަ حْم  ر   . الله  و 

______________________ 

 

 

 

 




